
Kollekielâ – Tave-eennâmlâš säämi kielâpalhâšume juáhhoo čohčuv 
2018 
 
Kollekielâ – Tave-eennâmlâš säämi kielâpalhâšume juáhhoo káávcád keerdi čohčuv 2018. 
Palhâšume mieđettuvvoo ovtâskâsulmuid tâi siärváduvváid Taažâst, Ruotâst, Suomâst tâi 
Ruošâst sämikielâ oovdedmân. Palhâšume jyehimtilálâšvuotâ lii sämmilâšaašijn 
västideijee ministerij ja sämitigij saavâjođetteijei teivâdem ohtâvuođâst Oslost 
skammâmáánust. 
 
Palhâšume láá vuáđudâm Taažâ, Suomâ ja Ruotâ sämmilâšaašijn västideijee ministereh 
oovtâst tai enâmij sämitigij saavâjođetteijeiguin. Palhâšume juohhui vuossâmuu keerdi ive 
2004 já tot juáhhoo jyehi nube ive. Palhâšume stuárudâh lii 15 000 eurod. 
 
Kielâpalhâšume ulme  
Kielâpalhâšume ulmen lii vaiguttiđ sämikielâ/sämikielâi naanodmân, oovdedmân já 
siäilutmân Taažâst, Ruotâst, Suomâst já Ruošâst.  
 
Kii puáhtá finniđ palhâšume? 
Kielâpalhâšume mieđettuvvoo ovtâskâsulmuid tâi siärváduvváid tegu juávhuh, seervih, já 
lájádâsah moh láá porgâm eromâš iäljárávt sämikielâ ovdedem, nonnim tâi siäiluttem 
oovdân. Palhâšume puáhtá mieđettiđ om. kirjálâš, njálmálâš tâi eres pargoin, moh kyeskih 
vijđáht jieškote-uv toimâsuorgijd. Palhâšume juáhhoo oovtâ tâi kyehti vyeittei.  
 
Almoot jieijâd iävtukkâs! 
Ovtâskâs olmooš, juávkku tâi siärvádâh Taažâst, Ruotâst, Suomâst já Ruošâst puáhtá 
oovdânpyehtiđ jieijâs iävtuttâs ive 2018 palhâšume vyeittest. Iävtuttâs palhâšume vyeittest 
já enâmustáá kyevti siijđo kukkosâš kirjálâš vuáđustâllâm kalga toimâttiđ majemustáá 
čohčâmáánu 9. peeivi 2018 čujottâsân: 

